
Lus Nug & Lus Teb ntawm Tshuaj Ricin 
Ricin yog dabtsi?  
Ricin (li-xi) yog ib hom tshuaj muaj taug losyog tshuaj lom uas muaj nyob rau ntawm lub noob 
txiv ntoo (castor beans). Yog xo thiab nqos lub noob txiv ntoo ntawd cov kuab tshuaj ricin 
muaj rab peev xwm ua rau mob tau. Tshuaj Ricin los tseem muaj rab peev xwm tsim ua tau los 
ntawm cov khoom vuab tsuab seem thaum zom cov noob txiv ntoo caster beans. Nws muaj rab 
peev xwm muab zom mus ua tshuaj hmoov tau, ua dej nag tshauv tau lossis ua lub pob kheej 
kheej me me losyog lub mos txwv lossis nws muaj rab peev xwm yaj tau yog muab nws tov dej 
losyog tov dej qaub.  

Tshuaj muaj taug ricin puas yuav sib kis ncaj nraim tau? 

Tsis tau, tshuaj muaj taug ricin sib kis ncaj nraim tsis tau. Nws tsis muaj rab peev xwm kis 
ntawm ib tug neeg mus rau ib tug neeg tau yog lam sib chwv xwb. 

Tshuaj ricin puas muaj taug licas? Nws ua rau tibneeg mob tau 
licas? 

Ricin muaj taug ntau heev. Cov taug yuav nkag mus hauv tibneeg cov chav me me hauv lub 
cev thiab mus tiv thaiv cov chav me me uas tsim ua cov plhaus thees losyog tshuaj muaj zog 
rau lub cev. Yog tsis muaj cov plhaus thees (protein) ces cov chav me me yuav tuag, thaum 
kawg ces yuav ua rau ibce mob losyog tsis muaj zog thiab tej zaum kuj ua rau tuag tau.  

 
Yog thaum ib tug neeg twg tau kuab tshuaj muaj taug ricin lawm, xyov nws puas zoo li tau cov 
tshuaj khes-mis los tsis zoo li ntawd, tabsis kuj nce raws seb tau cov ricin ntau npaum licas, tau 
ntev npaum licas lawm, raug cov tshuaj ntawd licas (nqus pa, xo nqos lossis txhaj tshuaj rau 
ibce) thiab ntsia raws lwm yam ntxiv. Raws li pom dhau los yog thaum tau cov tshuaj ricin 
ntau ibyam lawm, qhov tau los ntawm kev txhaj tshuaj rau ibce yuav muaj feem ua rau mob 
ntau tshaj qhov tau los ntawm nqus pa thiab xo nqos.  

 
Cov tshuaj ricin uas ntshiab huv si muaj rab peev xwm cuam tshuam ua rau neeg mob tau. Lub 
sijhawm tamsis no cov tshuaj ricin haj yam muaj feem cuam tshuam ua rau neeg mob tau ntau 
dua qub, vim siv vib this tsim ua kom nws huv si tsis yoojyim li, thiab tamsis no tseem tsis tau 
muaj cuab kav npaj tiv thaiv kom txhij txhua. Tsis tas li no xwb, kev tsim ua cov tshuaj ricin 
kom huv si ua nyuaj heev li, vim tias yuav ua rau nqus cov pa tau yoojyim. Qhov nov yog qee 
yam ua piv txwv tseem ceeb uas yuav pab qhia seb cov neeg puas muaj feem raug mob los tsis 
mob tomqab tau cov tshuaj ricin lawm.   

Kuv yuav muaj feem tau tshuaj ricin licas?  

Koj muaj rab peev xwm tau tshuaj ricin los ntawm kev xo (nqos) lossis nqus pa tau cov tshuaj 
ricin. Yav dhau los muaj ob peb leej tau cov tshuaj muaj taug ricin los ntawm kev txhaj tshuaj. 
Qhov no tsis yog raug tshuaj kiag vim koj xav kom neeg txhaj tshuaj rau koj xwb 



Tus qauv mob ntawm tshuaj muaj taug ricin zoo licas? 

Yog tshuaj ricin raug xo nqos tus qauv mob xub thawj uas yuav tshwm sim tuaj li thaj tsam 
ntawm 6-12 teev. Tus qauv mob xub thawj yog nyiam cuam tshuam rau cov plab hnyuv thiab 
ua rau xeev siab, xav nthuav thiab mob plab mog. Dhau ntawd ces tus qauv mob tau tshuaj 
ricin yuav mob sai ceev zuj zus (mob ntev tshaj 12-24 teev) ua rau lub cev qhuav tsis muaj dej 
li thiab muaj teebmeem rau lub raum thiab thooj siab. Tus qauv mob yuav mob loj zuj zus thiab 
mob tsis sib thooj li qhov nquag tshwm sim mob uas kis mob los ntawm cov zaub mov muaj 
tshuaj lom (tabsi tsis yog tagnrho), hnub thib ib lossis hnub thib ob tus mob yuav rov qab zoo 
los. Tseem licas losxij, qhov tseem ceeb ces kom nco qab ntsoov tias tshuaj ricin tsis yog muaj 
tus qauv mob li ntawd xwb. Lwm yam mob uas yog tau tshuaj khes-mis thiab tsis yog tau 
tshuaj khes-mis (xws li hom kab mob kis tau yoojyim) los kuj tshwm sim tus qauv mob zoo 
ibyam li tus qauv mob hais lo no thiab. 

Yog nqus pa tau cov tshuaj ricin, tus qauv mob xub thawj ces yuav tshwm sim uantej li thaj 
tsam 4-6 teev tomqab lub cev tau tshuaj, tabsis yuav tshwm sim tus qauv mob txaus ntshais 
qeeb kawg yog tomqab 24 teev. Tus qauv mob xub thawj feem ntau cuam tshuam rau cov 
txheej txheem kev ua pa thiab nqus pa thiab ua rau ua pa nyuaj, hauv siab ceev thiab hnoos. 
Tus qauv mob tau tshuaj muaj taug ricin yuav mob loj zuj zus tuaj (mob ntev tshaj 12-24 teev) 
ua rau cov txheej txheem ua pa thiab nqus pa muaj teebmeem zuj zus, dej txham rau lub ntsws 
(lub ntsws muaj dej txham) thiab thaum kawg ces ua rau ua pa tsis taus. Tus qauv mob yuav 
mob loj zuj zus thiab mob tsis sib thooj li qhov nquag tshwm sim mob los ntawm ua khaub 
thuas thiab hnoos. Tseem licas losxij, qhov tseem ceeb ces kom nco qab ntsoov tias tshuaj ricin 
tsis yog muaj tus qauv mob li ntawd xwb. Lwm yam mob uas yog tau tshuaj khes-mis thiab tsis 
yog tau tshuaj khes-mis (xws li hom kab mob kis tau yoojyim) los kuj tshwm sim tus qauv mob 
zoo ibyam li tus qauv mob hais los no thiab. 

Yog tau tshuaj muaj taug ricin ntev li thaj tsam 36 mus txog 72 teev lawm ces nws muaj rab 
peev xwm ua rau neeg tuag tau, tabsis kuj nce raws li qhov tau tshuaj ricin ntawd seb tau tshuaj 
los licas (nqus pa, xo nqos lossis tau los ntawm txhaj tshuaj) thiab tau tshuaj ntau npaum licas. 

Tomqab tau tshuaj ricin ntev dua 72 teev rov saud, qhia puas tau 
tias yuav tsis muaj kev cuam tshuam rau lub cev lawm? 

Tej ntaub ntawv qhia txog tibneeg tau tshuaj muaj taug ricin yav dhau los yeej muaj tsawg 
heev li. Qhov peb paub txog tshuaj muaj taug ricin ntau tshaj ces yog paub los ntawm kev 
tshawb fawb txog tej tsiaj txhu thiab paub los ntawm ob peb leej neeg uas tau tshuaj xwb. 
Tseem licas losxij, tej ntaub ntawv qhia txog tshuaj ricin yav dhau los qhia meej tias, yog tau 
tshuaj los ntawm kev xo (nqos) ces tomqab ntev dua 10 teev tus qauv mob xub thawj tau tshuaj 
muaj taug ricin mam li huam tuaj. Hos tej ntaub ntawv qhia txog tau tshuaj muaj taug ricin los 
ntawm kev nqus pa tau tshuaj (ua pa nqus pa tau tshuaj ricin) yav dhau los yeej tsis pom muaj 
ntau, tabsis tomqab tau tshuaj ntev dua 24 teev tus qauv mob xub thawj mam li huam tuaj.  

Tomqab tau tshuaj ricin lawm puas tau pom muaj neeg tuag? 

Muaj, yeej pom muaj ob peb leej neeg tuag lawm tomqab lawv txhaj tshuaj ricin. Tibneeg yeej 
tau tshuaj muaj taug ricin los ntawm noj cov noob txiv ntoo (castor beans), tabsis feem ntau 
ntawm txhua tus neeg noj cov noob txiv ntoo ntawd tsis ua rau qaug tshuaj vim tias cov tshuaj 
ricin yuav tawm tau los ntawm lub noob txiv ntoo tsis yoojyim li. Tsis tas li no xwb, tej plab 
hnyuv yuav tsis nqus tshuaj ricin zoo npaum li txhaj tshuaj lossis nqus cov pa tshuaj.  



Puas muaj tseeb tiag tias tseem tsis tau muaj hom tshuaj twg los kho 
/cawm tau tshuaj ricin? Cov neeg tau tshuaj ricin lawm yuav muaj 
rab peev xwm pab tau licas? Puas muaj tshuaj kho? 

Yeej muaj tseeb tiag tias yav dhau los tseem tsis tau muaj tshuaj los cawm tau tshuaj ricin li. 
Vim tias tsis muaj tshuaj cawm, yog li ntawd qhov tseem ceeb ces yuav tsum zam kom tsis 
txhob raug tshuaj ricin thaum xub thawj. Yog tias yeej zam tsis dhau li, ces qhov tseem ceeb 
tshaj plaws yog thaum raug tshuaj ricin, kav tsij nrawm nroos muab nws so tawm ntawm lub 
cev kiag tamsis ntawd. Siv tshuaj loom kho cov neeg tau tshuaj muaj taug ricin los yeej ntxim 
thiab, nws yuav ua rau qhov muaj taug ntawd tsis huam loj.  

Yuav siv hom sim dabtsi thiaj kuaj tau tshuaj ricin? 

Muaj ob peb hom sim uas siv kuaj tshuaj ricin tau, muaj xws li kuaj cov khoom nyob ntawm ib 
cheeb tsam puag ncig ntawd thiab kuaj tibneeg cov zis. Chav sim kuaj tshuaj rau sawv daws 
yog txoj haujlwm ntawm Qhov Chaw Lis Haujlwm Saib Xyuas Kuaj Sim Tshuaj hauv CDC 
“CDC’s Laboratory Response Network (LRN)” lawv siv hom kuaj sim sai sai uas yog kuaj cov 
khoom nyob ntawm ib cheeb tsam puag ncig ntawd. Qee chav kuaj sim tshuaj ntawm LRN 
lawv coj zis muaj kuaj nrhiav tus kuab tshuaj ricinine thiaj li yuav paub meej tias yog raug 
tshuaj ricin tiag.   

Raws li lub xeev txoj cai tiv thaiv huab cua ib puag ncig thiab saib xyuas kev noj qab haus huv rau sawv daws, 
KDHE pab txhawb nrhiav txoj kev xaiv tiv thaiv saib xyuas kev noj qab haus huv thiab huab cua ib puag ncig rau 
txhua qhov txhia chaw hauv Kansans 
 
Raws li cov kev kawm, kev pab cuam thiab kev tshawb fawb txog tej ntaub ntawv xov xwm ubno thiab qhov ncauj 
ke uas muaj feem yuav seem mus, kev tsim kho cov cai tswjfwm thiab kev siv txoj cai txij thaum pib los txog tamsis 
no. KDHE yuav npaj tsim kho kom sawv daws lub neej txoj sia muaj kev noj qab haus huv zoo ntxiv. Peb tiv thaiv 
kom tsis txhob muaj mob, txhob raug mob thiab pab txhawb nqa kom muaj kev nyab xeeb zoo rau huab cua ib puag 
ncig thiab tibneeg txhua tus nyob hauv Kansans.  

 

 


